
качеств. Но это только внешне. Всем известна русская поговорка: «В здоровом теле – 

здоровый дух». Но нельзя отрицать и обратной связи. Если существует понятие «физическое 

воспитание», то значит, оно включает в себя не только физические упражнения, прыжки, бег, 

но и воспитание волевых качеств в себе. Спорт часто подразумевает работу в коллективе, 

возложение на себя или других определенной ответственности, если речь идет о команде. 

Таким образом, ребенок учится работать в команде, взвешивать все «за» и «против», находить 

решение, выгодное для всех, приходить к единому мнению. Стоит отметить, что обучение в 

высшем учебном заведении – это период окончательного становления человека, как личности, 

более того, подготовка будущих специалистов к их трудовой деятельности. А значит, 

физическая культура помогает привыкнуть к коллективу, научится находить общий язык, 

более того, учит иногда жертвовать своей выгодой во благо коллективного, общего успеха. 

[11] 

Таким образом, физическая культура, первостепенной задачей которой является 

сохранение и укрепление здоровья, должна быть неотъемлемой частью жизни каждого 

человека. 

ЖОГОРКУ КЛАССТЫН ОКУУЧУЛАРЫНА АДЕП-АХЛАКТЫК ТАРБИЯ БЕРҮҮДӨ 

“ЭНЕЛЕР МЕКТЕБИ” КУРСУН УЮШТУРУУ ЗАРЫЛДЫГЫ 

НЕОБХОДИМОСТЬ ОРГАНИЗАЦИИ КУРСА «ШКОЛА МАТЕРИ»  

В НРАВСТВЕННОМ ВОСПИТАНИИ СТАРШЕКЛАССНИКОВ 

THE NEED TO ORGANIZE THE COURSE "MOTHER'S SCHOOL" IN THE MORAL 

EDUCATION OF HIGH SCHOOL STUDENTS 

 

Аннотация: Макалада Кыргызстанда эгемендүүлүк жылдарынан кийинки билим берүү 

жана тарбия процессиндеги көйгөйлөр, ата-энелер менен мектептин ортосундагы байланышты 

күчөтүү максатында “Энелер мектеби” курсун уюштуруунун зарылдыгы жөнүндө сөз 

козголду. Ошондой эле, “Энелер мектеби” курсунун катышуучуларынан алынган 

психологиялык сурамжылоонун материалы камтылды. 

Аннотация: В статье рассматриваются проблемы в образовательно-воспитательном 

процессе в Кыргызстане после лет независимости, а также необходимость организации курса 

«Школа матери» для укрепления отношений между родителями и школой. Кроме того, было 

проведено психологический опрос участников курса «Школа матери». 

Annotation: The article discusses the problems in education and upbringing in Kyrgyzstan 

after the years of independence, and the need to organize a "Mother's School" course to strengthen 

the relationship between parents and school. In addition, a psychological survey was conducted for 

participants of the "Mother's School" course. 

Түйүндүү сөздөр: сабак, тарбия, интерактив, инновация, жаңы стандарт, интернет, 

социалдык тармактар. 

Ключевые слова: урок, воспитание, интерактив, инновация, новый стандарт, 

интернет, социальные сети. 

Key words: lesson, upbringing, interactive, innovation, new standard, internet, social 

networks. 

 

Кыргыз Республикaсы эгемендүүлүк aлгaн жылдaрдaн бaштaп билим берүүдө көптөгөн 

өзгөрүүлөр, жaңылaнуулaр болуп келе жaтaт. Бaлa бaкчaлaрдaн тaртып жогорку окуу жaйлaргa 

чейин билим берүүнүн интерaктивдүү усулу кеңири жaйылтылып, келечек муунду окутуп, 

тaрбиялaгaн aдистерди кайра даярдоо менен интерактивдүү, жaңычa (инновациялык) билим 

берүүсүнө мыкты шaрттaр түзүлүүдө.  

Билим берүүдөгү ар кандай тармак боюнча өтүлгөн таймаштарда алдыңкы 

ийгиликтерди жаратып, предеттик олимпиадалар да биринчиликти  багындырып , ЖРТдан 

“Алтын сертификатка” жеткен окуучулардын негизги бөлүгү менчик мектептерден билим 

алгандар болууда. Ал эми мамлекеттик мектептерде билим алган бүтүрүүчүлөрүбүздүн 

саналуусу гана (босого баллдан араң өтүшүп) жогорку окуу жайга тапшырып, өз аракеттери 

менен чет өлкөлөрдө билимин улантып жатышат. Бул көрүнүш негедир ата-энелердин 

мамлекеттик мектептердеги билим берүүгө болгон ишеничин жоготуп, менчик мектептердин 

аброюн өстүрүп бара жаткандай. 

Андай көрүнүштү канткенде жок кылабыз? Арийне, мамлекет дагы буга кайдыгер 

карабастан мугалимдердин айлык маянасын жогорулатуу, региондорго бала бакчаларды, 

мектептерди салуу, мугалимдердин профессионалдык билимин өркүндөтүү максатында ар 

түрдүү курстарды, семинар-тренингдерди, окууларды, мастер-класстарды уюштуруу жана 

заманбап баланы окутуп-тарбиялоо алкагында дүйнөлүк практикада сыналган стандартты 

алып келүү менен аны биздин шартка ылайыкташтырып, билим берүү тармагына жайылтуу 

менен алекеттенүүдө. Антсе да көңүл жылытаарлык өсүү, алдыга жылуулар аз байкалууда. 

Ал эми менчик мектептердин билим берүү жана тарбиялоо сапатынын жогору 

болуусунун ар кандай факторлору бар. Мисалы, конкурстун негизинде алынган билимдүү 

кадрлары (алардын эмгек маянасынын жогору болушу) экзамендин негизинде тандалып 

алынган окуучулары, шарты бар жатаканалары, ар түрдүү техникалык жабдуулар менен 

камсыз болуусун мисал келтирүүгө болот. Жакшы түзүлгөн шарт, чоң маяна, албетте бул 

нерселер сапаттуу билимге жана тарбияга зор таасирин тийгизери турган чындык. Албетте, 

мамлекеттик мектептерде мындай шарттардын жетишпестиги билим берүү сапатынын начар 

болуусунун себептеринин бирөөсү болгон чыгар.  

Коомчулуктагы, анын ичинен билим берүү мекемелериндеги ушул сыяктуу 

көйгөйлөрдүн негизинде өспүрүмдөр арасындагы кылмыштуулуктун өсүүсү, бала 

тарбиясындагы катачылыктар, коомдук жайлардагы тартип бузуулар, баалуулуктарга болгон 

сый урматтын жоктугу, антисоциалдык жарандардын калыптаныптануусу коомго зыянын 

тийгизүү менен ар бир инсанды ойлондурбай койбойт.  

 Ал көйгөйдү канткенде алдын алабыз? Ар тараптуу ыймандуу, адеп-ахлаттуу, өз 

өлкөсүн сүйгөн, ал үчүн эмгектенген эмгекчил, тарбиялуу жаштарды калыптандырууга эмне 

үчүн дараметибиз жетпей баратат? Бүгүнкү күндө бала тарбиясында мектептин орду кандай? 

Бул сыяктуу суроолордун тегерегинде ой жүгүрткөн, акылы тетик, келечекти көрө билген 

билимдүү инсандар дагы жок эмес. Алардын катарына белгилүү педагогдорубузду Б.Апышев, 

Г.Мадаминов, К.Исаков, С.Рыспаев, А.Муратов, К.Акматов, Т.Мамытовдорду кошсок 

жаңылышпайбыз. Алардын бир нече жылдык педагогикалык тажрыйбалары, илимий 

изилдөөлөрү, эмгектери менен бала тарбиялоодо пайдалуу сунуштарын айтышып, 

көйгөйлөрдү  чечүүдө зор салымдарын кошуп келишүүдө. Бул инсандардын жоон тобу 

мектептерде “Энелер мектеби” курсун уюштуруу менен, алгач энелерди окутуп, тарбиялоо 

менен гана билим берүүнү, бала тарбиялоону алдыга жылдырып, коомубузга татыктуу 

жаштардын сабын алып келерибизди далилдешти. 

Маселен, сөзүбүз куру болбош үчүн акыркы 5-6 жылда “Энелер мектеби” курсутарын 

уюштуруп, жандантып, иш жүзүнө ашырып жаткан  каарманыбызды айтпай кетпесек болбос. 

Ал Баткен облусунун Лейлек районундагы №3 эксерименталдык гимназиянын директору 

Гапыр Мадаминовдун иш тажрыйбасынын негизинде жараткан баалуу, табылгыс эмгеги -

”Энелер мектеби” [1, c. 5].    

Гапыр Мадаминов өзүнүн педагогикалык ишмердүүлүгүн ушул багытка арнап, ал 

тургай “Энелер мектеби” боюнча илим жактап, педагогика илимдеринин кандидаты 

даражасына ээ болду. Бүгүнкү күндө Республиканы түрө кыдырып, өз тажрыйбасы менен 

кенен бөлүшүп келүүдө. “Эң жөнөкөй педагогикалык маалыматтардын негиздерин билген 

эне-тарбиячы, эне-педагогду даярдоо аркылуу, мектепке келе турган балдар үчүн үй-бүлөдө 

алгачкы мектеп- ЭНЕ МЕКТЕБИН даярдоого көмөктөшүү”-деп бекеринен педагог 

Г.Мадаминов айтпасак керек [2, c. 26]. 

Мындай жөрөлгөнү  Ош шаарындагы “Жетиген” мектеп-лицейинин директору, 

педагогикалык илимдин доктору, доцент Кыялбык Акматов колдоп, аны жандандыруу, 

улантуу максатында “Энелер мектеби” курсун уюштуруду. Өз тажрыйбасын жер-жерлердеги 

мектептерге, бала бакчаларга жайылтып келүүдө.    

Өткөн ата-балардын улама кептеринде “атасы жиндинин бирөөсү жинди, энеси 

жиндинин баары жинди” дегени төгүн жерден айтылбаса керек.  Коом,коомчулуктун жүзү, ал 

өнүккөн энелердин кол астында өнүгөт, өсөт, өзгөрөт эмеспи. Ооба, мына ошондой 

жыйнтыктын, ойлордун, жогорудагы тажрыйбалардын негизинде “Жетиген” мектеп-

лицейибизде “Энелерди окутуу” семинар-тренингди үзгүлтүксүз уюштуруп келүүдөбүз. 

Анын зарылдыгы: энелердин мектеп менен байланышын чыңдоо;   - баласынын билим 

сапатын жогорулатууга жардамдашуу; 

- баласынын жетишкендиктери жана артта калуулары менен таанышуу;    

-класс жетекчиси менен тыгыз байланышта болуу; 

- конкурстарга (китеп окуу, спорттук, үй бүлөлүк конкурстарга сыяктуу)  тартуу; 

- мектептеги ар түрдүү жаңылыктар менен кабардар болуу; 

- тарбия иштерин мугалим менен эриш-аркак ишке ашыруу;  

Бул курсту уюштуруу жана өткөрүү энелерге көптөгөн ийгиликтерди алып келди. 

Демек, эки тарап тең бул курстун зарылдыгын жана пайдалуу экендигине ынанышты. 

Бекеринен “Балдарыбызды адамгерчиликтүү, ыймандуу, акыл-эстүү, боорукер кылып 

тарбиялоонун бир чоң каражаты- бул адабий китеп. Ал биз, ата-энелер, акылыбыз, 

тажрыйбабыз жетишип айталбагандын көбүн көркөмдөп, кызыктуу кылып айтып берет, 

түшүндүрөт [2, с. 56]. Ошон үчүн биз бул курсубузда энелерди баланы тарбиялоо боюнча 

илимий жана адабий китептерди окуу конкурсун жогорку деңгээлде уюштура алдык. Ал гана 

анткени элдик оозеки чыгармалар, жөө-жомоктор, элдик ырлар, макал-лакаптар, жаңылмачтар 

кылымдар бою элдин сынынан өтүп, кандай гана шарт болбосун тарбиянын өзөгүн түзүп келет 

эмеспи.   

Салттуу кыргыз үй-бүлөсүндө балдарды тарбиялоодо, алардын макал-лакаптардын 

маанисин түшүнүүгө, балдардын курак жана психикалык өзгөчөлүгүнө ылайык жеткиликтүү 

болушуна кам көрүшкөн, бара-бара балдар өздөрүнүн речинде макал-лакаптарды колдонуугу 

жана өздөрү да андай чыгармаларды токуп чыгууга жетиштирилген [3, с. 188]. Балдардын так 

жана туура сүйлөөсүнө макал-лакаптардында пайдасы көп  

Демек, элдик тарбиянын уюткусу элдин турмуш тиричилигинен, жашоо шартынан, 

тарыхынан жана маданиятынан келип чыгат.  

Биздин “Энелер мектебиндеги” китеп окуу конкурсу мыкты жетишкендикти көрсөттү, 

чоң салымын кошту. Мектептин энелеринин бала тарбиялоодогу кемчилдиктерин моюнга 

алышты, мектепке, мугалимдерге болгон, айрыкча үй бүлө тарбиясына көңүл бөлө 

тургандыктарын айтып, өзгөрүлгөндүктөрүн билдиришти. 

 

“Жетиген” мектеп-лицейинде уюштурулган «Энелер мектеби» курсуна катышкан 

энелердин ой пикири: 

Мен китеп окуп баштадым. Мендеги көйгөйлөр башка ата-энелерде да бар экен. 

Убакыттын аздыгына карабастан балдардын китеп окуусуна көңүл буруп баштадым. Карга 

менен түлкүнүн жаңы варианты жакты. Мага кызыктуу болуп, мектепке келгим келип турат. 

Эгерде ушул сыяктуу семинарларды ар бир мектептерге ата-энелерге өтүп турса балдарды 

тарбиялоодо ката кетирүүлөр азаймак. Азыркы мезгилде бул сыңары курстар өзгөчө жаш үй-

бүлөлөргө абдан керек жана муктаж деп ойлоймун.  

 Рахмат чоң! Өзүм үчүн эң жакшы жана пайдалуу позитивдүү кеңештерди алдым, 

ошолорду буйруса өзүм практикада колдонууга аракет кыламын. 

Эне: Орозбаева Айнура  

Кызы: “6-“а” класстын окуучусу Вахапова Бегимай.   

 

Бизге өтүлүп жаткан тренингдер күндөн күнгө пайдалуу да, кызыктуу да болуп жатат. 

Турмушубузда өз таасирин берет деп терең ишенемин жана уюштуруучуларга чон рахмат! 

Семинарларга катышып, мен өзүмө пайдалуу кеп-кеңештерди алдым жана бирге 

талкуулаганда эсибизде жакшы калат экен. Ишемби күңкү убактым майда-барат иштер менен 

өтчү эле, эми китеп окуп, пайдалуу өткөргөнгө аракеттенип жатам. Мен энелер мектебин 

колдоймун. Бул курс азыркы мезгилде эн керектүү деп белгилеп кетейин. Анткени, эне 

көбүрөөк балдары менен бирге болот эмеспи. Бала үйдөн көп баалуулуктарды билсе айлана-

чөйрөгө болгон мамилеси жакшы жакка өзгөрүп, жакшы сапаттары калыптанат. 

Эне: Наргиза 

 Баласы: “7-“а” класстын окуучусу Амиракулов Баел 

  

 Учурда Ош шаарындагы бир топ мектептер шартына ыңгайлаштырып “Энелер 

мектеби” курсунун өтүлүшүн, темаларын жана ички мазмуунун өз алдынча программалардын 

негизинде практикалап келүүдө. Ошол мектептер сыяктуу эле “Жетиген” мектеп-лицейинде 

уюштурулуп жаткан “Энелер мектебинин” программасы бала тарбиясына жана билим 

алуусуна токтолгон бир топ темаларды сунуштайт. Ал темалар төмөндө жазылган семинар-

тренингдин планында көрсөтүлгөн. Мындан сырткары ар бир семинар-тренингдин 

жүрүшүндө ата-энелер үчүн ар кандай сурамжылоолор, ананимдүү анкеталар жана 

психологиялык тесттер алынып, мектеп-лицейдин мугалимдери тарабынан текшерилип, 

анализ берилип турат. 



130 
 

 

“Жетиген” мектеп-лицейинде энелер үчүн уюштурулган семинар-тренингдин  

ПЛАНЫ. 

№ Семинар-тренингдин 

темасы 

Өтүү 

мөөнөтү 

Колдонулуучу 

каражаттар 

Сабактардын 

QR- коддору 

Жооптуу 

тренерлер 

1 Бала тарбиялоо – ата-

эненин милдети! 

04. 09 Ноутбук, проектр, 

ватман, маркер, 

слайд №1, карточка 

№1, видеоролик №1 
 

Мурзаев С. 

2 Балдардын үй-бүлөдө эс 

алуусун, эмгектенүүсүн, 

тамактануусун, ойноосун, 

өзун-өзү өстүрүүсүн 

уюштуруу 

 Ноутбук, проектр, 

ватман, маркер, 

стикер, слайд №2, 

видеоролик №2 
 

 

3 Бала тарбиялоодогу 

адашуулар 

 Ноутбук, проектр, 

ватман, маркер, 

сүрөт №3, карточка 

№3 
 

 

4 Балдарды тарбиялоонун 

өзгөчөлүгү 

 Ноутбук, проектр, 

ватман, маркер, 

сүрөт №4, карточка 

№4 
 

 

5 Ата-эне менен сырдашуу 

 

 Ноутбук, проектр, 

ватман, маркер, 

сүрөт №5, карточка 

№5, слайд №5, 

видеоролик №5 
 

 

6 Эмне үчүн китеп 

окушубуз керек? 

 Ноутбук, проектр, 

ватман, маркер, 

сүрөт №6, 

карточка№6 
 

 

7 Баланы уруп тарбиялоо 

туурабы? 

 Ноутбук, проектр, 

слайд№7, карточка 

№7, ватман, маркер 

 

 

8 Үй-бүлөлүк баалуулуктар 

жана каада-салттар 

 

 Ноутбук, проектр, 

ватман, маркер, 

сүрөт №8, карточка 

№8, видеоролик 

№8, слайд №8. 
 

 

9 Баланын өзүн-өзү 

тейлөөсүнө, өзүн-өзү 

тарбиялоосуна кам көрүү 

жана табийгатка, айлана-

чөйрөгө туура мамиле 

кылууга үйрөтүү 

 Ноутбук, проектр, 

ватман, маркер, 

сүрөт №9, карточка 

№9, видеоролик 

№9, слайд №9. 

10 Ден-соолукту сактоо 

билим берүү 

технологиясы 

 

 Ноутбук, проектр, 

ватман, маркер, 

карточка №10, 

слайд №10, 

видеоролик №10 
 

 

11 Сиздин балаңыз окуучу 

болду! 

 

 Ноутбук, проектр, 

ватман, маркер, 

карточка №11, 

слайд №11, 

видеоролик №11 
 

 

12 Балдарыбыздын мүнөзүн 

канчалык билебиз? 

 

 Ар бир 

катышуучуга 

ылайыктап 

чыгарылган Франц 

Кафканын “Он бир 

уул” аңгемесинин 

текстти, проектр, 

А4 форматындагы 

кагаздар, маркер, 

вотман, түстүү 

кагаздар, түстүү 

фломастерлер. 

 

 

13 Үй-бүлөдөгү моралдык-

психикалык климат жана 

анын балдардын өсүүсү 

үчүн мааниси 

 Ноутбук, проектр, 

ватман, маркер, 

карточка №13, 

слайд №13, 

видеоролик №13 
 

 

 

Энелер үчүн түзүлгөн психологиялык тест. 

Үй-бүлөдөгү психологиялык климат 

Психологиялык климатты аныктоочу тест - бул инсандардын мүнөзүн, маанайын, 

алардын мамилелерин аныктоо болуп саналат.  

Төмөнкү билдирүүлөрдү окуп чыгып, макул болсоңуз "ооба" же макул эмес болсоңуз 

"жок" деп белги коесуз. 

1. Биздин үй-бүлө абдан тыгыз карым-катнашта жашайт.___________ 

2. Ишемби жана жекшемби күнү, түшкү жана кечки тамакты биз баарыбыз чогуу 

ичебиз. ____________ 

3. Үй-бүлөнүн кээ бир мүчөлөрү мени чектен чыгарууга, жинимди келтиргенге аракет 

кылышат. ____________ 

4. Өз үйүмдө мен өзүмдү ыңгайлуу сезем. ____________ 

5. Биздин үй-бүлөбүздө мамилени бузууга шарт түзүүчү жагдайлар бар. ____________ 

6. Мен үйүмдө эң жакшы эс алам. ____________ 

7. Үй-бүлөдө бир нерсе жөнүндө талаш-тартыш маселе жаралса, баары аны тез эле 

унутуп калышат. ____________ 

8. Үй-бүлө мүчөлөрүнүн айрым адаттары (привычка) менин кыжырымды келтирет. 

____________ 

9. Бардык негиздерге таянып, айта алам: менин үйүм - менин чебим. ____________ 

10. Коноктор, адатта, үй-бүлө мамилелерине пайдалуу таасир берет. ____________ 

11. Үй-бүлөдө мага жагымсыз мамиле жасаган адам бар. ____________ 

12. Үй-бүлөдө жок дегенде бирөө мени ар дайым сооротуп, дем алдырат, шыктандырат. 

____________ 

13. Биздин үй-бүлөдө өтө оор мүнөздөгү адам бар. ____________ 

14. Үй-бүлөдө биз баарыбыз бири-бирибизди түшүнөбүз. ____________ 

15. Адатта, үй-бүлөдө коноктор келген учурда майда чыр-чатактар чыгат. 

____________ 

16. Көпкө чейин үйдөн алыста болгон учурларда, өз үйүмдү сагынам. ____________ 

17 Тааныштар үйгө конок болуп келген учурда, биздин үйдө тынчтык жана бейпилдик 

өкүм сүрөт. ____________ 

18. Биздин үйдө ар дайым чыр-чатактар болуп турат. ____________ 

19. Үйдөгү маанай (атмосфера) көбүнчө мени кейитет. ____________ 

20. Үй-бүлөдө, мен өзүмдү жалгыз жана пайдасыз деп эсептейм. ____________ 

21. Биздин үй-бүлөнүн ар жылы жайында биргеликте эс алуусу, мага жагымдуу элес 

калтырат. ____________ 

22. Биз ар дайым чогуу эмгектенибиз, жалпы тазалоо иштеринде, майрамдарга 

даярдыктарда ж.б. ____________ 

23. Үй-бүлө мүчөлөрү менен бирге ырдап, музыкалык аспапта ойнойбуз. ____________ 

24. Үй-бүлөдө кубанычтуу жана көңүлдүү маанай (атмосфера) басымдуулук кылат. 

____________ 

25. Үйдөгү кырдаал өтө оор, кайгылуу же кейиштүү болуп турат. ____________ 

26. Үй-бүлөдө дээрлик баары катуу үн менен сүйлөөсү менин кыжырымды келтирет. 

____________ 

27. Үйдөгү жашоочулар каталары үчүн бири-биринен кечирим суроону адатка 

айландырып алышкан. ____________ 

28. Биз, адатта, столдун айланасында кубаныч менен майрам тособуз. ____________ 

29. Үйдө өзүмдү абдан ыңгайсыз сезем жана көп учурда үйгө келгим келбейт. 

____________ 

30. Мен көп учурда үйдө кордук көрөм. ____________ 

31. Мени үйдөгү тазалык ар дайым кубандырат. ____________ 

32. Мен үйгө келгенде, көп учурда мындай кырдаалга туш болом: мени эч ким көргүсү, 

уккусу келбейт. ____________ 

33. Үйдөгүлөр менен мамилем абдан начар. ____________ 

34. Биздин үй-бүлөдө кээ бир адамдардын өзүн ыңгайсыз сезээрин мен билем. 

____________ 

35. Биздин үйгө көбүнчө коноктор келишет. ____________ 

 

"Ачкыч" боюнча туура жооптордун саны аныкталат: 

 

 "Ооба", - 1, 2, 4, 6, 7, 9, 10, 12, 14, 16, 17, 21, 22, 23, 24, 27, 28, 31, 35;  

 "Жок", - 3, 5, 8, 11, 13, 15, 18, 19, 20, 25, 29, 30, 32, 33, 34.  

Ачкычка дал келген ар бир жооптун номери балл болуп эсептелет. 

 

Жыйынтыктар: 

 

0дөн 35ке чейинки варианттар(топтолгон баллдар) үй-бүлөнүн кандай экенин 

аныктайт. 

0дөн 8ге чейин. Туруктуу терс психологиялык климат. Ажырашауу же чогуу бактылуу 

өмүр сүрүүнү чечкен жубайлардын мамилелерин аныктайт.  

9дан 15ке чейин. Туруксуз, өзгөрүлмөлүү психологиялык климат. Бул көрсөткүчтөр 

түгөйлөрдүн өзгөрүлмөлүү мамилелерин аныктайт. 

16дан 22ге чейин. Белгисиз психологиялык климат. Үйдө "кейиштүү" мамиле 

болгонунун көрсөтүп турганы менен, айрым себептердин негизинде жакшы маанай 

басымдуулук кылаарын аныктайт. 

23төн 35ке чейин. Үй-бүлөдөгү туруктуу оң психологиялык климат. 

1. Акматов К., Мурзаев С., Момонов З. – Энелер мектебин уюштуруунун технологиялары. 

2. Мадаминов Г. – Ата энелер сиздер үчүн. / Бишкек, 2017. 

3. Муратов А., Акматов К., Тажикова Б. – Кыргыз этнопедагогикасы. / Бишкек, 2019. 

УНИВЕРСИТЕТТЕ ДЕНЕ ТАРБИЯНЫ УЮШТУРУУ 

ОРГАНИЗАЦИЯ ФИЗИЧЕСКОГО ВОСПИТАНИЯ В ВУЗЕ 

ORGANIZATION OF PHYSICAL EDUCATION AT THE UNIVERSITY 

 

Аннотация: Дене тарбия инсандын ажырагыс сапаты, натыйжалуу билим берүү жана 

кесиптик ишмердүүлүктүн шарты жана шарты, келечектеги адистин кесиптик маданиятынын 

жалпыланган көрсөткүчү жана өзүн-өзү өнүктүрүүнүн жана өзүн-өзү өркүндөтүүнүн максаты 

катары иш алып барат. Дене тарбия жеке адамдын социалдык жана маданий жашоосунун 

негизи, анын жалпы жана кесиптик маданиятын түп-тамырынан бери өзгөртүү. Адамды 

тарбиялоонун жана кесиптик даярдоонун интегралдык натыйжасы катары ал адамдын ден-

соолугуна, физикалык мүмкүнчүлүктөрүнө жана жөндөмдөрүнө болгон мамилесинен 

көрүнөт. Жаштардын дене тарбиясын өнүктүрүү жана чыңдоо, дене тарбия жана спорт 

каражаттарын эмгек жана эс алуу режиминде туура пайдалануу максатында, заманбап 

жогорку билим берүү тутумунда "Дене тарбия" дисциплинасы түзүлгөн. 

Аннотация: Физическая культура выступает как интегральное качество личности, как 

условие и предпосылка эффективной учебно-профессиональной деятельности, как 

обобщенный показатель профессиональной культуры будущего специалиста и как цель 

саморазвития и самосовершенствования. 

Физическая культура – основа социально-культурного бытия индивида, основополагающая 

модификация его общей и профессиональной культуры. Как интегрированный результат 

воспитания и профессиональной подготовки человека она проявляется в отношении человека 

к своему здоровью, физическим возможностям и способностям. 

Именно для того, чтобы развивать и укреплять физическую культуру молодежи, правильно 

использовать средства физической культуры и спорта в режиме труда и отдыха, в современной 

системе высшего образования создана учебная дисциплина «Физическое воспитание». 


